
ທີ່ຢູ່ຄອມພິວເຕີແມ່ນຫຍັງ?
ແລະ ວິທີທີ່ທີ່ຢູ່ຄອມພິວເຕີຖືກນຳໃຊ້ສໍາລັບການລະບຸຕົວ ຜູ້ລະເມີດທາງເພດເດັກທາງອິນເຕີເນັດ

- ເອກະສານຂໍ້ມູນຕົວຈິງທາງອິນເຕີເນັດ ແລະ ເຕັກໂນໂລຊີໂດຍ ECPAT –

ເອກະສານຂໍ້ມູນຕົວຈິງສະບັບນີ້ໄດ້ຮັບການພັດທະນາໂດຍອົງການ ECPAT ສາກົນ. ສະໜັບສະໜູນການແປພາສາ ແລະ 
ການຜະລິດໂດຍອົງການສປຊ ສໍາລັບເດັກ

ຂໍ້ມູນຕົວຈິງ

IP ແມ່ນຫຍໍ້ມາຈາກທີ່ຢູ່ຄອມພິວເຕີ  
(Internet Protocol).

ທີ່ຢູ່ຄອມພິວເຕີແມ່ນພາສາດ້ານເຕັກນິກ 
ທີ່ເຮັດໃຫ້ອຸປະກອນສອງອັນສາມາດຕິດຕໍ ່

ສື່ສານກັນໄດ້ໂດຍໃຊ້ອິນເຕີເນັດ.

ທີ່ຢູ່ຄອມພິວເຕີອາດຈະ 'ຄົງທີ່' 
[ບໍ່ມີການປ່ຽນແປງ] ຫຼື  
'ມີການເຄື່ອນໄຫວຢູ ່

ຕະຫຼອດເວລາ' [ຊົ່ວຄາວ].

ທີ່ຢູ່ຄອມພິວເຕີນັ້ນນໍາໃຊ້ແນວໃດ?
ທີ່ຢູ່ຄອມພິວເຕີແມ່ນສິ່ງທີ່ໃຊ້ລະບຸ ຫຼື ລາຍເຊັນສະເພາະຂອງອຸປະກອນໃດໜຶ່ງ 
ເຊິ່ງເຮັດໃຫ້ສາມາດລະບຸ, ຫາຕຳແໜ່ງ ແລະ ໃຫ້ເຫັນຄວາມແຕກຕ່າງຂອງອຸປ
ະກອນດັ່ງກ່າວກັບອຸປະກອນອື່ນທີ່ເຊື່ອມຕໍ່ກັບອິນເຕີເນັດໄດ້. ອຸປະກອນທຸກອັນ
ຈະມາພ້ອມກັບທີ່ຢູ່ທີ່ຈະລະບຸຄອມພິວເຕີ, ໂທລະທັດ, ເກມ ຫຼື ອຸປະກອນອື່ນໆ. 

ທ່ີຢູ່ຄອມພິວເຕີແມ່ນອະນຸຍາດສຳລັບການຕິດຕ່ໍສ່ືສານລະຫວ່າງອຸປະກອນ 
ຕ່າງໆ. ວິທີດຽວກັນກັບບຸກຄົນໃດໜຶ່ງຕ້ອງມີທີ່ຢູ່ ເພື່ອໃຫ້ສາມາດສົ່ງຈົດໝາຍໄດ້, 
ຄອມພິວເຕີຕ້ອງມີທ່ີຢູ່ຂອງຄອມພິວເຕີໜ່ວຍອ່ືນເພ່ືອທ່ີຈະສາມາດຕິດຕ່ໍສ່ືສານ 
ກັບຄອມພິວເຕີໜ່ວຍນັ້ນໄດ້. ດັ່ງນັ້ນ ທ່ີຢູ່ຄອມພິວເຕີເຮັດໃຫ້ຜູ້ໃຊ້ສາມາດສົ່ງ 
ແລະ ກູ້ຂ້ໍມູນຄືນ ແລະ ຮັບປະກັນວ່າການຕິດຕໍ່ສື່ສານ ແລະ ຂໍ້ມູນຈະໄປ 
ເຖິງຈຸດໝາຍປາຍທາງທີ່ຖືກຕ້ອງໄດ້. ທີ່ຢູ່ຄອມພິວເຕີຈະເປິດເຜີຍຂໍ້ມູນເປັນຕົ້ນ
ແມ່ນສະຖານທີ່ໆອຸປະກອນດັ່ງກ່າວຕັ້ງຢູ່ ແລະ ຊື່ຂອງຜູ້ໃຫ້ບໍລິການອິນເຕີເນັດ. 
ທີ່ຢູ່ຄອມພິວເຕີດັ່ງກ່າວແມ່ນສິ່ງທີ່ເປັນສາກົນ ແລະ ທຸກອຸປະກອນ ຫຼື 
ສະຖານທີ່ຕັ້ງເຮັດວຽກແບບດຽວກັນ.

ຮູບແບບທີ່ຢູ່ຄອມພິວເຕີ
ທ່ີຢູ່ຄອມພິວເຕີປະກອບດ້ວຍຕົວເລກ ແລະ ຈ້ໍາເມັດ. ຕົວເລກຂອງທ່ີຢູ່ຄອມພິວເຕີທ່ີ
ສາມາດນຳໃຊ້ໄດ້ແມ່ນເລ່ີມທ່ີຈະຂະຫຍາຍຕົວເປັນ IP ຮູບແບບໃໝ່ - IP ຮູບແບບ 
6 ຫືຼ IPv6 - ທ່ີຖືກນຳໃຊ້ຢ່າງກວ້າງຂວາງ.

ເມື່ອຜູ້ລະເມີດທາງເພດເດັກເຊື່ອມຕໍ່ກັບອິນເຕີເນັດ ພວກເຂົານຳໃຊ້ອຸປະກອນທີ່
ມີທີ່ຢູ່ຄອມພິວເຕີ. ເຊິ່ງທີ່ຢູ່ຄອມພິວເຕີດ່ັງກ່າວຈະເຫຼືອຮ່ອງຮອຍການເຄື່ອນໄຫວ 
ໃນອິນເຕີເນັດ. ເຊິ່ງທີ່ຢູ່ຄອມພິວເຕີເຮັດໃຫ້ເຈົ້າໜ້າທີ່ມີໂອກາດໃນການຕິດຕາມອຸ
ປະກອນ ແລະ ສາມາດບອກເວລາ ແລະ ສະຖານທີ່ໆອຸປະກອນດັ່ງກ່າວຖືກນຳ 
ໃຊ້. ນັ້ນໝາຍຄວາມວ່າເຈົ້າໜ້າທີ່ສາມາດລະບຸບຸກຄົນກະທໍາຜິດທີ່ນຳໃຊ້ອຸປະ 
ກອນດັ່ງກ່າວໄດ້. 

ນອກຈາກນັ້ນ ເຈົ້າໜ້າທີ່ຍັງສາມາດເຮັດວຽກຮ່ວມກັບຜູ້ໃຫ້ບໍລິການອິນເຕີເນັດ ເພື່ອ 
ເຂົ້າເຖິງຂໍ້ມູນຄອມພິວເຕີດັ່ງກ່າວ (ຊົ່ວຄາວ) ທີ່ມີການບັນທຶກການເຂົ້າເຖິງຄອມ 
ພິວເຕີທີ່ມີທີ່ຢູ່ ແລະ ການເຄື່ອນໄຫວຂອງທີ່ຢູ່ຄອມພິວເຕີດັ່ງກ່າວໃນເຊິບເວີຂອງ
ພວກເຂົາເພື່ອຈຸດປະສົງໃນການລະບຸຕົວຕົນຂອງຜູ້ຊົມໃຊ້ໄດ້.

ແຕ່ໃນທາງກັບກັນຜູ້ລະເມີດກ່ໍສາມາດນຳໃຊ້ມາດຕະການຕ່າງໆເພ່ືອປົກປິດ
ທີ່ຢູ່ຄອມພິວເຕີຂອງພວກເຂົາ. ວິທີການໜຶ່ງທີ່ຖືກນຳໃຊ້ແມ່ນ "ເຊິບເວີຕົວ 
ແທນ". ແທນທີ່ຈະເຂົ້າເຖິງເວັບໄຊໃດໜ່ຶງໂດຍກົງ, ຄຳຂໍຂອງຜູ້ລະເມີດຈະຫັນ 
ປ່ຽນຊ່ອງທາງໂດຍຜ່ານເຊິບເວີຕົວແທນທ່ີບ່ໍບັນທຶກທ່ີຢູ່ຂອງອຸປະກອນທ່ີຍ່ືນ 
ຄຳຂໍ. ການດໍາເນີນການນີ້ໄດ້ຍົກລະດັບຄວາມບໍ່ມີຕົວຕົນຂອງຜູ້ລະເມີດ. ອີກໜຶ່ງ 
ຕົວຢ່າງແມ່ນການນຳໃຊ້ວິທີການທີ່ເອີ້ນວ່າ "ທີ່ຢູ່ຄອມພິວເຕີປອມ" ເພື່ອປົກປິດທີ່ຢູ ່
ຄອມພິວເຕີຕົວຈິງ ແລະ ນຳສະເໜີທີ່ຢູ່ຄອມພິວເຕີອື່ນທີ່ບໍ່ຖືກຕ້ອງ ເພື່ອຈຸດປະສົງ
ໃນການກະທຳຜິດກົດໝາຍ.
 
ນອກນັ້ນຍັງມີເຄື່ອງມືອື່ນໆ ແລະ ການບໍລິການອິນເຕີເນັດ ເຊິ່ງເຮັດໃຫ້
ການຄົ້ນຫາທີ່ຢູ່ຄອມພິວເຕີຂອງບຸກຄົນໃດໜຶ່ງເປັນສິ່ງທີ່ຫຍຸ້ງຍາກ ແລະ 
ໃຊ້ເວລາຢ່າງຫຼວງຫຼາຍ.

ການນຳໃຊ້ທີ່ຢູ່ຄອມພິວເຕີສຳລັບຈຸດປະສົງໃນການລະບຸຕົວຕົນ


